Ramadan

Ramadan,
Engkau menjengah lagi
Bagai kuntum-kuntum terserlah pagi
Bulan kejernihan jiwa memupuk keimanan
Segalanya putih menyayang
Dalam dakapan
Dalam sepohon
Guna ini hidup bererti
Anugerah indah buat insan mengenal diri.
Ramadan,
Dadamu penuh dengan inti-inti mukjizat
Bahawa rela hidup diamuk derita
Siapa saja meski raja bertakhta
Rasalah begitu pedih marhaen mengisi perutnya
Biar berdetak hatimu
Biar berdenyut dadamu
Kerana demikian wataknya Muslim sejati.
Ramadan,
Ayat-ayat keramat bertapak di dadamu
Begitu lengkap al-Qur’an mengisi warang' dan waktu
Dalam perdamaian Muhammad menerima
Lapanglah dadanya megahlah hatinya
Andai umatnya mengikut pertunjuk
Memuliakan al-Qur’an
Berpandukan al-Qur’an

Mempertahankannya dengan hadiah darah ke bumi.

Oktober 1968,
Hutan Sarawak.

Mas Iskandar

! Perkataanx sebenar ialah ruang.

